cifiL /4

DORACAK
GAZETARESK



DORACAK
GAZETARESK



PERMBAJTJE

Kodeksi etik i
Asociacionit
Gazetaresk
té Norvegjisé

Kodeksi i
gazetaréve té
Magedonisé

Tipet e
gazetaréve

U (O (98

Zhanret
gazetareske sipas
Dojge Vele - DW

5 Né fillim

9 Gazetaria éshté...

29 Gazetari...






— doracak gazetaresk I

Né fillim

azetarét dhe gazetaria né Magedoni
G po e humbin betején — tashmé edhe

krejtésisht té dukshme — me tenta-
tivat e pareshtura té pushtetit gé fugimisht
t’i mbajé nén kontroll. Pikérisht kjo, si dhe
ndarjet e imponuara né “patrioté” (tanét)
dhe “tradhtaré” (té gjithé té tjerét) shkaktuan
konflikte edhe ndérmjet gazetaréve, kurse
gazetariné e ¢uan né sindromin e vetéshkatér-
rimit.

Pushteti né ményré tejet arrogante merr
guximin t’i radhisé dhe t’i ndajé mediumet
dhe gazetarét né té pérshtatshém dhe té
papérshtatshém, duke uzurpuar jo vetém
liriné e medias por edhe té drejtén themelore
té njeriut pér mendim personal.

Si pasojé e krizés né té cilén ra gazetaria
né Magedoni pothuajse pérdité shkelen dhe
devalvohen normat themelore té profesioni,
parimet etike, kodeksi dhe praktikat e mirés-
jelljes.

Doracakun pér gazetaré e hartoi 0JQ
Civil Media né bazeé té pérvojave dhe doku-
menteve té Norvegjisé, Gjermanisé, Britanisé
sé Madhe dhe Maqgedonisé. Ka pér géllim gé
gazetarét, redaktorét dhe té gjithé té pu-

nésuarit té tjeré t’i pérkujtojé pér rregullat
kryesore dhe vlerat etike té profesionit.

Gazetaria né Norvegji, sipas etikés, profe-
sionalizmit dhe rolit té saj né shoqéri, radhitet
ndér mé té mirat né Evropé. Pasqyra e zhan-
reve gazetareske u hartua né bazé té pévojave
té Dojce Vele-s dhe shkollés gjermane té gaze-
tarisé. Kaptina pér integritetin dhe profesion-
alizmin e gazetarit u mor nga Medias Ideas
Internacional nga Britania e Madhe.

Hartuesit u shprehin falénderime té
gjithéve té cilét shprehén vullnet té miré pér
ta ndihmuar hartimin e kétij doracaku.

Shkup, Gusht 2011

Gazetaria éshteé...

...gjurmim i
pérditshém pas
sé vértetés, lufté
e pafund pér
drejtés

drejta.

//FREEDOM OF PRESS

y

...zgjerim i vazhdueshém i kufijve
té lirive dhe té drejtave té njeriut,
pushtim i hapésirave té reja té
demokracisé, promovim i vlerave
mé té larta morale dhe kulturore,
humanitet.




Gazetaria éshté...

Juftimité
gjitha llojeve té
diskriminimit,
kufizimeve, pér-
jashtueshmérisé,
mostolerancés,
padrejtésive, pre-
'ori1eve, dhunés...

...njé nga profesionet
mé me pérgjegjési, mé
finsike, por edhe mé té"
rénda.

Kodeksi etik i Asociacionit
Gazetaresk té Norvegjisé

pér mediat — shtypin, radion, televizion-
in dhe internet publikimet té Norwegian
Press Association. Eshté e domosdoshme qé
¢do redaktor, gazetar dhe anétar i redak-
sisé té njoftohet me kéto standarde etike
té gazetarisé dhe ta bazojé punén e tij mbi
kété Kodeks té etikés. Ky kodeks e pérfshin
procesin e gjithmbarshém gazetaresk —
grumbullimin e informacioneve, hulumtimin
dhe publikimin.

Kodeks etik i standardeve dhe praktikave

1. ROLI | SHTYPIT NE SHOQERI

1.1. Liria e té shprehurit, liria e informimit
dhe liria e metodave jané shtyllat kryesore té
demokracisé. Liria dhe pavarésia e gazetarisé
dhe mediave jané mes bazave mé té réndé-
sishme té njé shogérie demokratike.

1.2. Gazetaria ka rol dhe funksion kyg né
informimin pér ngjarjet dhe |évizjet vijuese,
debatet dhe komentet kritike pér kéto
ngjarje. Me kété rast, pérgjegjési e vecanté e

gazetarisé éshté gé té mundésojé piképamje
té ndryshme qgé disa ¢éshtje té jené sakté té
shprehura dhe té transmetuara.

1.3. Gazetaria duhet ta mbrojé liriné e té
shprehurit, liriné e informimit dhe parimin

e gasjes sé liré deri te burimet e informa-
cioneve dhe deri te dokumentet zyrtare.
Gazetarét dhe mediat nuk guxojné té
Iéshojné pe para ¢farédo gofté presioni, prej
ngado qé té vijé, qéllimi i té ciléve éshté gé
té pengohen debatet e hapura, garkullimi i
liré i informatave dhe qasja e liré deri te bur-
imet. Marréveshjet pér raportim ekskluziv
nga ndonjé ngjarje nuk duhet ta pérjashtojné
dhe ta parandalojné raportimin e pavarur té
gazetaréve.

1.4. E drejté dhe obligim i gazetarisé éshté
gé té publikojé informacione pér até se cka
ndodh né shoqéri, t’i locojé dhe t’i zbulojé
¢éshtjet té cilat do té duhet t’i nénshtrohen
kritikés. Obligim i gazetarisé éshté qé t’i
ménjanojé médyshjet dhe kritikat pér até se
si mediat e realizojné rolin e tyre.

1.5. Detyrim i gazetaréve dhe i mediave
éshté gé t’i mbrojné individét dhe grupet
nga padrejtésité dhe diskriminimi, té kryera
nga ana e organeve publike dhe institucion-
eve, nga firma private, ose kushdo qofté
tjetér.

2. INTEGRITETI DHE PERGJEGJESIA

2.1. Kryeredaktori mban pérgjegjési ligjore,
personale dhe té ploté pér materialet té
publikuara né media, pa marré parasysh se
né cilén formé jané publikuar.

2.2. Cdo kolegjium redaktues dhe ¢dokush
nga té punésuarit né media duhet ta mbrojé
integritetin dhe kredibilitetin e tij, me géllim
gé té jené té liré, té veprojné né meényré té
pavarur nga cilétdo individé apo grupe, pér
shkage ideologjike, ekonomike ose té tjera,
ndoshta do té duhet té kryejné ndikim mbi
orientimin redaktues.

2.3. Anétarét e redaksisé nuk guxojné té
pranojné porosi ose obligime, mbéshtetje
financiare ose ndikime té tjera, me té cilat
krijohet konflikt interesash né lidhje me
detyrén e tyre redaktuese. Nuk guxohet té
keté léshime né punét, té cilat do té mund té
ndikojné mbi kredibilitetin e gazetaréve dhe
té redaksisé.

2.4. Anétarét e redaksisé nuk guxojné ta
shfrytézojné pozicionin e tyre pér fitim té
dobisé personale.

2.5. Njé redaktor ose anétar i redaksisé nuk
guxon té urdhérojé gé té shkruhet ose té
béhet dicka gé éshté né kundérshtim me
bindjen e tij ose té saj.

2.6. Duhet té ekzistojé njé distinksion i garté
mes reklamave dhe orientimit redaktues dhe
té hidhet poshté ¢do pérpjekje qé kjo ndarje
té prishet ose té ndérpritet. Reklamat té cilat
kané intencé gé ta imitojné ose ta shfrytézo-
jné orientimin redaktues, duhet té pérjashto-
hen, sepse mund ta minojné besimin né
integritetin redaktues dhe né pavarésiné e
medias.

2.7. Kurré nuk guxohet té premtohet
shérbim redaktues pér té marré reklama.
Teksti/kronika duhet té publikohet si rezultat
i mendimit dhe pércaktimit té redaksisé.
Duhet té shihet qarté se me réndési vitale
éshté dallimi mes gazetarisé dhe komunikim-
it komercial, si dhe se ajo té& mbahet edhe
krahas vendosjes sé lingeve né ueb-fagen
ose né lloje té tjera té kontakteve.

2.8. Shkelje e rregullave té mirésjelljes éshté
nése lejohet qé sponsorizimi té ushtrojé pre-
sion ose ndikim mbi pércaktimin redaktues,
mbi pérmbajtjet dhe ményrén e prezentimit
té tyre.

2.9. Njé anétar i redaksisé nuk mund té
pranojé detyra nga askush, pérveg nga
redaktorét né redaksi.

3. KODEKSI GAZETARESK
DHE RAPORTET ME BURIMET

3.1. Burimi i informacionit, sipas rregullit,
duhet té identifikohet, pérveg nése kjo mund
té ndikojé mbi siguriné e burimit ose pér
shkak té kujdesit pér njé palé té treté.

3.2. Duhet gené kritik gjaté zgjedhjes sé bur-
imit dhe duhet verifikuar nése jané té sakta
informacionet e parashtruara. Praktiké e
miré éshté gé té insistohet gjaté zgjedhjes sé
burimeve gé ato té jené té llojllojshme dhe
relevante. Nése shfrytézohen burime anon-
ime ose gazetarit/medias i ofrohet ekskluziv-
itet, duhet té zbatohen kritere jashtézakon-
isht té rrepta pér verifikime dhe pér vlerésim
kritik té burimeve. Kujdes i veganté nevojitet
kur punohet me informacione té burimeve
té ndryshme, me informacione nga burime
té cilat veté ofrojné ekskluzivitet, si dhe me
informacione té siguruara nga burime né
zévendésim pér kompensim.

3.3. Nevojitet sjellje e jashtézakonshme

dhe sgarim i kushteve gjaté publikimit té
intervistave. Qasja e njéjté éshté e nevo-
jshme edhe gjaté zbatimit dhe publikimit té
hulumtimit.

3.4. Gazetarét i mbrojné burimet e informa-

cioneve. Mbrojtja e burimeve éshté parim
kryesor né shogériné e liré, parakusht kyg
gé gazetaria té mundet né ményré cilésore
t’i plotésojé obligimet e veta ndaj shoqérisé
dhe té sigurojé gasje deri te informacionet
me réndési thelbésore.

3.5. Nuk guxohet té zbulohet emri i njeriut

i cili siguron informacione té besueshme,
pérve¢ me pajtueshméri eksplicite té dhéné
nga ana e tij.

3.6. Duke i respektuar burimet e informimit
dhe pavarésiné e gazetarisé, materialet e
papublikuara , sipas rregullit, nuk duhet t'u
zbulohen personave té treté.

3.7. Detyrim i gazetaréve gjaté raportimit
éshté gé opinionet e drejtpérdrejta t’i pub-
likojné né citate. Konstatimet direkte/citatet
duhet té jené té sakta.

3.8. Ndryshimet eventuale né deklaratén

e dhéné duhet té jené té kufizuara vetém

né korrigjime té gabimeve faktike. Pérveg
organit redaktues, askush nuk mund té
intervenojé né redaktimin ose prezentimin e
pérmbajtjeve.

3.9. Hulumtimet gazetareske duhet té zbato-
hen né ményré té kujdesshme. Veganérisht
duhet pasur kujdes me njeréz nga té cilét
nuk mund té pritet té jené koshienté pér até
se rréfimet e tyre mund té kené pasoja. Asn-

jéheré nuk mund té keqpérdoren emocionet
ose ndjenjat e njerézve, mosdituria e tyre
ose paaftésia pér té gjykuar. Nuk guxohet té
harrohet se njerézit né gjendje shoku ose
pkiéllimi jané shumé mé té ndjeshém.

3.10. Kamera e fshehté/mikrofoni ose
identiteti i rremé mund té shfrytézohet
vetém né rrethana speciale. Kéto mjete
mund té shfrytézohen vetém nése metodat e
kétilla jané ményra e vetme e mundur gé té
zbulohen raste gé jané me réndési esenciale
pér shogériné.

3.11. Gazetarét/redaksité sipas rregullit nuk
u paguajné burimeve ose bashkébiseduesve
pér informacionet. Gjaté zbatimit selektiv

té pagesés ekziston mundésia qé lajmet té
jené té pasakta. Eshté e palejueshme né
praktiké qé té vendoset sistem i pagesés qé
té joshen njerézit, sepse té njéjtét mund

t’i vé né sprové, edhe até pér dy arsye: pér
shkak té shkeljes sé privatésisé sé té tjeréve
ose zbulimit té informacioneve té ndjeshme
personale.

4. RREGULLAT PER PUBLIKIM

4.1. Né ményré té paanshme dhe té drejté,
me vémendje dhe seriozisht duhet té pércak-

tohen pérmbajtja dhe prezentimi.

4.2, Qarté duhet té kufizohet cka jané faktet
dhe informacionet, e ¢ka éshté komenti (i
autorit).

4.3. Gjithnjé duhet té respektohet integriteti
i personit, identiteti i tij, privatésia, raca,
kombésia dhe feja. Asnjéheré nuk duhet té
shkruhet pér aspekte personale ose private,
nése ato jané jorelevante.

4.4. Duhet gené té sigurt se titulli, hyrja dhe
lidi jané né pérputhje dhe rrjedhin nga ajo gé
pérmban teksti. Né pérputhje me praktikén
e mirésjelljes éshté gé té theksohet burimi,
nése informacioni éshté marré nga njé media
tjetér.

4.5. Né ményré té vecanté duhet pasur
kujdes pér prezumpcionin e pafajésisé gjaté
raportimit pér ngjarje té ndérlidhura me
kriminalitet ose gjaté raportimit nga gjykimi.
Duhet té jeté e qarté se pér ¢dokénd, pa
marré parasysh nése ka dyshim té justifi-
kuar, nése éshté parashtruar kallézim ose
aktakuzé, faji vértetohet vetém me vendim
gjygésor té plotéfugishém. Né pérputhje

me praktikén e miré éshté gé té publikohet
vendimi final gjyqésor pér procedura pér té
cilat éshté shkruar mé herét.

4.6. Kur raportohet pér fatkeqési ose pér
kriminalitet, gjithmoné duhet pasur ku-

jdes se si kjio mund té ndikojé mbi viktimat
dhe mé té aférmit e tyre. Nuk publikohet
identiteti i viktimave ose i personave té
zhdukur, po ge se paraprakisht nuk jané
njoftuar mé té aférmit. Duhet té tregohet
respekt ndaj njerézve té cilét jané té pikél-
luar ose né gjendje shoku.

4.7. Me kujdes duhet té publikohen dhe té
pérdoren emra, fotografi dhe shenja té tjera
té identifikimit té personave, té cilét jané
té ndérlidhur me vepra kontestuese ose
ndéshkuese. Nevojitet vémendje e veganté
kur béhet fjalé pér raste né fazé té hershme
té hetimit, pér delikuenté minoreng, si dhe
pér raste né té cilat identifikimi mund té
shkaktojé pasoja té padéshirueshme ndaj
palés sé treté. Identifikimi mund té jeté i
bazuar dhe legjitim vetém kur ka nevojé
pér njé informacion té tillé. Legjitime éshté,
pér shembull, nése identifikohet dikush kur
ka rrezik té drejtpérdrejté nga sulmi mbi
persona té pafugishém, né rast té rrezikut
serioz qé té pérséritet krimi, nése identiteti
ose pozicioni shogéror jané né ményré
evidente relevanté pér rastin ose kur iden-
tifikimi mbron té pafajshém nga dyshimi i
paarsyeshém.

4.8. Gjaté informimit pér fémijé, praktiké e
sjelljes sé miré éshté qé, né ¢do rast individu-

al, mediat té pérgendrohen né implikimet té
cilat do té mund t’i shkaktojné. Kjo vlen edhe
né rastet kur personi pérgjegjés ose prindi,
dakordohet pér publicitet. Rregull éshté gé
identiteti i fémijéve té mos publikohet né
raporte pér kontestet familjare, né raste qé
jané [éndé e shqyrtimit nga ana e pushtetit,
ose gjaté pérkujdesjes nga ana e gjykatave.
4.9. Kujdes i veganté nevojitet gjaté rapor-
timit pér vetévrasje ose vrasje né tentativé.
Raportimit duhet té pérmbajé vetém infor-
macione té pérgjithshme, té domosdoshme.
Duhet té shmanget pérshkrimi i ményrés ose
disa ¢éshtje té tjera té cilat mund té kon-
tribuojné pér provokim té métutjeshém té
aksioneve vetévrasése.

4.10. Gjaté shfrytézimit té fotografive né
cilindo kontekst tjetér jashté origjinalit,
duhet pasur shumé kujdes.

4.11. Duhet té mbrohet kredibiliteti i foto-
grafisé gazetareske. Po ge se fotot shfrytézo-
hen nga dokumentacioni, kjo nuk guxon té
jeté né ményré me té cilin krijohet pérshtyp-
je e gabuar. Manipulimi me fotografi mund
té pranohet vetém si ilustrim, nése éshté e
garté se ajo éshté fotografi kolazh.

4.12. Publikimi i fotografive duhet té har-
monizohet me kérkesat pér vémendje qé
zbatohen gjaté prezantimit me shkrim ose

me gojé.

4.13. Informacionet e pasakta duhet té rreg-
ullohen, ndérsa kur ka kérkesé pér ndjesé,
kjo duhet té jepet/publikohet sa mé shpejt
gé éshté e mundur.

4.14. Atyre té cilét u jané nénshtruar akuzave
té rénda duhet, nése ajo éshté e mundur, t'u
mundésohet pérgjigje simultane né lidhje
me informacionet faktike. Debatet, kritikat
dhe publikimi i lajmeve, nuk guxon té pengo-
het nga palét, té cilat nuk jané té gatshme té
japin komente ose té marrin pjesé né debat.
4.15. Ata té cilét kané gené objekt sulmi,
duhet té kené mundési té pérgjigjen sa mé
shpejt gé té jeté e mundur, pérveg nése
sulmi dhe kritikat jané pjesé e shkémbimit té
mendimeve gé jané né rrjedhé. Cdo pérgjigje
duhet té jeté me gjatési té duhur, né relacion
me temén dhe né formé adekuate. Pérgjigjja
mund té refuzohet, nése pala pér té cilén
béhet fjalé e hedh poshté, pa arsyetime ob-
jektive, ofertén pér prezantim té vérejtjeve
té veta pér ¢éshtjen e njéjté. Pérgjigjet dhe
pjesémarrja né debat nuk duhet té jené zé
shogéruara me koment polemik redaktues.
4.16. Duhet mbajtur llogari pér pasojat gé
mund t’i shkaktojné treguesit digjitalé dhe
linget, nése mediat e kétilla elektronike nuk

jané né pajtueshméri me Kodeksin etik.
Duhet mbajtur llogari gé linget drejt medi-
eve ose publikimeve té tjera té jené qarté té
shénuara. Praktiké e mirésjelljes éshté qé té
njoftohen shfrytézuesit e serviseve inter-
aktive pér profilin e publikimit, si dhe pér
kushtet nén té cilat mund ta shfrytézojné.
4.17. Ekipi redaktues duhet té sigurojé gé
bisedat digjitale té mos mund té rirregullo-
hen dhe kjo duhet t’u lihet né ményré té
garté atyre qé kané qasje né faget. Ekipi
redaktues ka pérgjegjési té vecanté pér meén-
janim té shpejté té pjeséve té cilat nuk jané
né pajtim me Kodeksin etik.

Oslo, néntor, viti 2007
Falénderojmé Asociacionin Gazetaresk té

Norvegjisé, i cila u dakordua qé Kodeksi i
tyre etik té shtypet né Doracakun.

Gazetari...

...gjithmoné shkruan pér lexuesin, shi-
kuesin, dégjuesin, pér “njeriun e rén-
domté”. Bashké me té gjurmon pas sé
vértetés, lufton pér té, zbulon hapésira té
reja té lirive dhe té drejtave té njeriut.

)

...kurrnjéheré s’guxon ta néngmojé
intelektin e “njeriut té réndomté” duke
shkruar té pavérteta, gjysmé té vérteta,
duke fshehur faktet, duke mbajtur vetém
njérén ané, me ¢ka devalvohen gazetaria
si profesion dhe integriteti personal. E
vérteta gjithnjé, megjithése zakonisht
mundimshém dhe ngadalé, del né shesh.

Gazetari...

...i cili zbulon gabime, lIéshime
dhe jokonsekuencé, éshté i
padéshiruar nga gendrat e fuqisé
politike dhe té biznesit, por ato
kané respekt pér té dhe tentojné
ta véné nén kontroll té vetin.

...né garén e pérditshme té
mundimshme me ngjarjet dhe
kohén, mund té hyjé né rutiné,
mund té gabojé dhe gabon.
Askush s’éshté mbinjeri. Por,
gazetari nuk guxon t’i lejojé vetes
mosrespektim té standardeve
profesionale dhe normave etike,
Né té kundértén, vendimi mé i
ndershém i tij do té ishte qé ta
braktisé gazetariné, pér té mirén
e profesionit dhe té vetvetes.

KODEKSI | GAZETAREVE
TE MAQEDONISE

I hartuar dhe miratuar nga Shogata e
Gazetaréve té Magedonisé dhe dokument
obligues, jo vetém pér anétarét e saj, por
edhe pér té gjithé gazetarét dhe punétorét
medialé

PARIMET E SJELLJES

e Liria e mediave éshté e drejté e pakontes-
tueshme

¢ Detyra themelore e gazetaréve éshté
respektimi i sé vértetés dhe sé drejtés sé
opinionit té jeté i informuar, né pérputhje
me nenin 16 té kushtetutés sé Republikés sé
Magedonisé.

¢ Roli i gazetaréve éshté shpérndarja e
informatave, ideve dhe mendimeve dhe e
drejta pér té komentuar. Duke respektuar
vlerat etike dhe standardet profesionale né
transmetimin e informatave, gazetarét duhet
té jené té ndershém, objektivé dhe té sakté.

e E drejté dhe detyré e e gazetaréve éshté gé
té pérpigen té parandalojné censurén dhe
shtrémbérimin e informatave.

® Duke pércjellé rolin e tyre né ndértimin

e demokracisé dhe shoqérisé qytetare,
gazetarét do té mbrojné té drejtat e njeriut,
dinjitetin dhe liriné, do té respektojné plural-
izmin e ideve dhe géndrimeve, do té kontri-
buojné né forcimin e shtetit té sé drejtés dhe
né kontrollimin e pushtetit dhe subjekteve
tjera té jetés publike.

DUKE U BAZUAR NE KETO PARIME
DHE VLERA ETIKE

1. Gazetari ka té drejté pér qasje té liré
deri té gjitha burimet e informimit, té
cilat jané né interes publik. Gazetari
duhet té botojé informata té vérteta e
té konfirmuara dhe nuk do té fshehé té
dhéna esenciale ose té falsifikojé doku-
mente. Né gofté se informata nuk mund
té konfirmohet, ose nése béhet fjalé pér
supozim, rrespektivisht spekulim, kjo
gjé duhet cekur dhe botuar. Saktésia e
informatés duhet vértetuar aq sa éshté e
mundur.

2. Nése gazetari pa arsye pengohet gé
té marré informatén e kérkuar, ai ka té

drejté qé pér kété té informojé opinionin.
3. Gazetari do té tentojé gé té sigurohet e
drejta pér korrigjim, demant dhe pérg-
jigje, né ato raste kur vértetohet josakté-
sia e informatés.

4. Gazetari do té ceké burimin e infor-
matave, mirépo, nese burimi kérkon gé
té mbetet anonim, gazetari do ta mbrojé
até.

5. Gazetari do té respektojé ligjet né
shtet, mirépo nuk do té publikojé ose
fshehé asgjé qé éshté né kundérshtim me
interesin publik.

6. Gazetari nuk guxon té shfrytézojé
mediumin pér publikimin ose fshehjen

e informatave pér pérfitimin e té mirave
pér vetvehten. Rryshfeti, korrupsioni

dhe reketi jané gjéra té papérputhshme
me profesionin e gazetarit. Nuk guxon té
lejohet qé reklamimi dhe motivet tjera
komerciale té kené influencé mbi liriné e
informimit. Duhet pasur distinkcion mes
reklamimit dhe tekstit gazetaresk me
ilustrim.

7. Gazetari duhet té respektojé jetén pri-
vate té personit, pérveg né raste kur kjo
bie né kundérshtim me interesin publik.
Gazetari e ka pér detyré té respektojé

dhimbjen dhe ziné personale.

8. Ményra e informimit né rastet e fat-
kegésive, katastrofave natyrore, luftérave,
tragjedive familjare, sémundjeve, proce-
seve gjygésore duhet té jeté e liruar nga
senzacionalizmi. Né proceset gjygésore
duhet té respektohet parimi i pafajésisg,
té raportohet pér té gjitha palét e pérfshi-
ra né mosmarréveshje dhe té mos jepen
sygjerime lidhur me vendimin.

9. Gazetari nuk duhet té béjé intervista
ose té fotografojé fémijé nén 16 vjeg pa
pélgimin e prindérve ose tutoréve, me
pérjashtim té rasteve kur njé gjé e tillé
nuk ka té béjé me té drejtat e fémijés.
Kjo vlen po ashtu pér personat me nevoja
speciale, té cilét nuk jané né mundési qé
té gjykojné me vetédijen e tyre.

10. Gazetari nuk ka pér té krijuar ose
pérpunuar me vetédije informata, té

cilat i kércénojné té drejtat ose lirité e
njeriut, nuk ka pér té folur me gjuhén e
urrejtjes dhe nuk do té nxisé dhuné ose
diskriminim mbi ¢farédo lloj baze (kom-
bétare, fetare, racore, gjinore, shogérore,
gjuhésore, politike, orientimi seksual...)
11. Gazetari do t'u pérmbahet stand-
ardeve té pranuara shogérore gé kané

té béjné me dinjitetin dhe respektimin e

dallimeve etnike, kulturore dhe religjioze
né Magedoni.

12. Bérja e plagiateve éshté e pale-
jueshme. Citatet nuk duhet té shfrytézo-
hen pa miratimin e burimit ose autorit.
13. Gazetarét duhet té béjné dallim
ndérmjet fakteve dhe mendimeve,
ndérmjet lajmit dhe komenteve.

14. Raportimi pér proceset politike,
vecanérisht zgjedhjet, duhet té jeté i
paanshém dhe i balancuar. Gazetari duhet
té sigurojé distancé profesionale prej
subjekteve politike.

15. Gazetari duhet ta kultivojé kulturén
e té folurit dhe etikén. Komunikimi i
pasjellshém me opinionin nuk ka té béjé
aspak me profesionin e gazetarit.

16. Gazetari do ta ruajé prestigjin dhe
dinjitetin e profesionit té tij, do ta nxisé
solidaritetin reciprok dhe pluralizmin

e mendimeve dhe nuk do ta pérdoré
mediumin e tij pér larjen e hesapeve me
persona té ndryshém pérfshiré kétu edhe
kolegét e tij.

17. Gazetari ka té drejté té refuzojé urd-
hérat pér puné né qofté se njé gjé e tillé
éshté né kundérshtim me parimet e kétij
Kodeksi.

RREGULLA PERMBLEDHESE

e Gazetarét gé punojné né pérputhje me
kété Kodeks e gézojné pérkrahjen e me-
diave té tyre dhe té organizatave té tyre
profesionale.

e Né pérputhje me ligjet e Republikes sé
Maqgedonisé, gazetarét do ta pranojné
gjykimin profesional vetém prej kolegéve
té tyre dhe do té jené jashté ndikimeve
politike dhe ndikimeve té tjera.

e Pér respektimin e parimeve té kétij

Kodeksi kujdeset Késhilli i Nderit i Sho-
gatés sé Gazetaréve té Magedonisé.

Shkup, néntor 2001

GAZETARET KUNDER
KORRUPSIONIT

Shtojcé e Kodeksit té Gazetaréve té
Magqgedonisé

- Cdo dhuraté apo shérbim gqé mund
té ndikojé mbi informimin objektiv, kon-
siderohet korrupsion.

- Cdo shfrytézim i profesionit té gaze-
tarisé, funksionit, autorizimit publik dhe
obligimit dhe pozités zyrtare, pér kri-
jimin e ¢farédo qofté pérfitimi pér vete
apo pér njé subjekt tjetér, konsiderohet
korrupsion né gazetari.

- Si burime té mundshme té korrup-
sionit konsiderohen: bartésit e funk-
sioneve publike, funksionaré té zgjedhur
dhe té eméruar, biznesmené, parti poli-
tike, organizata arsimore, shéndetésore,
fetare, sportive dhe kulturore, organi-
zata geveritare dhe jogeveritare, shtépi
mediatike dhe individé.

- Korrupsion i drejtpérdrejté konsid-
erohet dhénia, marrja dhe nxjerrja me
kércénim e fitimit joligjor material dhe
tjetér pér realizim té pérfitimit té gaze-

tarit apo medias.

- Korrupsion indirekt (i fshehur/i
térthorté) llogaritet: Organizimi i ud-
hétimeve, seminareve, késhillimeve;
Protezhimi i gazetaréve dhe redaksive té
caktuara si shogérues té delegacioneve
zyrtare, si dhe dhénia e shérbimeve dhe
mjeteve me kushte té privilegjuara me
géllim té pérfitimit té gazetaréve pér
heshtjen e fakteve relevante pér pub-
likun, si dhe pér shkrime pozitive dhe
afirmative.

- Nxjerrja me kércénim e fitimit mate-
rial dhe jomaterial nga ana e gazetarit
me kércénim pér té botuar apo jo ndon-
jé informaté té caktuar, e cila mund t’i
shkaktojé dém njé subjekti té caktuar,
gjithashtu konsiderohet korrupsion. Pér
zhdukjen e korrupsionit né profesionin
e vet, gazetarét e Magedonisé pérpigen
pér parimet né vijim:

- Esnafi i gazetaréve i kundérshton
pérpjekjet pér ryshfet dhe korrupsion
té kolegéve té vet dhe publikisht do t’i
paragesé rastet e tilla, né rast se ndo-
dhin.

- Lufton pér ¢rrénjosjen e korrupsion-
it né radhét e veta.

- E konsideron si té mospérputhshme
punén e gazetarit me ¢farédo angazhimi
politik.

- Pérpiget pér pengimin e diskri-
minimit té organeve shtetérore ndaj
mediave.

- Pérpiget pér transparencé té proné-
sisé dhe punés financiare té mediave.

- Insiston pér zbatim konsekuent té
Ligjit pér qasje té liré deri te informatat
me karakter publik.

- Bashképunon me organizata dhe
institucione relevante, me media, me
sektorin jogeveritar dhe privat, eksperté
té pavarur té vendit dhe té huaj dhe me
bashkésiné ndérkombétare.

Janar 2009

INTEGRITETI
| GAZETARIT

azetarét e kané pér detyré qé té
mbeten té vecuar dhe né distancé
nga ata qé e kané fuqiné.
bligim i gazetaréve éshté qé ta hu-
lumtojné punén e organeve ekzeku-
tive, té kérkojné pérgjegjési nga ta, por
kété mund ta béjné vetém né rast se
kané integritet.
G azetarét duhet té kené pérgjegjési
para publikut, njashtu si¢ poltiikanét
duhet té kené pérgjegjési para atyre té
cilét i kané zgjedhur.
N € té kundértén kemi té ashtuquajtur
gazetaré, té kompromituar nga poli-
tika dhe politikanét, roli i té ciléve mbe-
tet né nivelin e propaganduesve (PR) té
tyre ose té zédhénésve té réndomté.
G azetarét pa integritet publikut ia
pamundésojné gasjen te informatat,
ndérsa shoqéria mbetet pa informatat
e domsodshme pér té funksionuar né
ményré normale dhe korrekte

TIPETE _
GAZETAREVE

e  Organizata Media Ideas International nga Bri-
tanie e Madhe éshté themeluar nga Dejvid
Bruer, gazetar dhe redaktor pér shumé vite
i temave politike né BBC, konsultant né CNN
dhe né Al Xhezaira. Vitet e fundit punon kon-
sultant pér strategji mediale pothuajse né
mbaré botén, sidomos né vendet né tranzi-
cion dhe né periudha post-konflikte. Né bazé
té pérvojés definon shtaté tipe karakteristike
té gazetaréve, ndér té cilét edhe kategoriné e
Gazetarit té Vérteté.

GJAHTARI: Pa u lodhur i pércjell politikanét.
Ndjek ¢do gjurmé. Ky gazetar asnjéheré nuk
dorézohet derisa nuk e fiton gjahun e vet. Ai
ka fugi udhéheqése dhe nuk do t’u besojé
politikanéve, madje as kur ata e flasin té
vértetén. Por, gjahtarit shpesh mund t’i mun-
gojé objektiviteti dhe kéndvéshtrimi i gjeré.
Kontributi i tij pér gartésimin e té kuptuarit
nga ana e publikut éshté né piképyetje.

AKTIVISTI: | pérkushtuar né kauzén e tij, do
té luftojé me ¢do politikan gé éshté kundér
saj dhe do ta mbéshtesé até gé dakordohet
me té njéjtén. Ky gazetar mund té udhéhiget
nga ndonjé njémendési dhe té kufizohet
vetém né njé dimension. Pér té éshté
véshtiré qé té gjendet baraspeshé, Nuk
arrin ta vlerésojé perspektivén e ndryshme
dhe té ofrojé balanc, shpesh edhe pér arsye
se balanci mund té ndikojé mbi konceptin
té cilin qé né fillim ka dashur ta realizojé.
Aktivisti kénaget kur perceptohet si martir
dhe shpesh rrezikon gé ai té shndérrohet né
storje, né vend gé ta udhéheqé até dhe ta
mbulojé.

MIKU: Béhet i afért me politikanét dhe rrallé
heré e sjell pozicionin e tyre né piképyetje.
Shpesh kémbéngul se politikani ka té drejté,
pa marré parasysh faktet gé flasin pér té
kundértén. Do t’i béjé shérbim politikanit,
por do té keté kufij — zakonisht kur té shohé
se mund té zbulohet. Ky gazetar gjithmoné
éshté i gatshém ta shtrijé dorén, nése
vleréson se mbulimi i rréfimit mund té jeté i
favorshém pér té dhe pér politikanin. Gaze-
tari mik léviz si fryn era dhe éshté i lehté pér
manipulim.

| POSEDUARI: Ai éshté “prone” e politikanit
dhe varet nga ai pér shkak té kompromiseve
té béra mé pare, apo aférsisé sé tepruar.
Integritetin e vet gazetaresk me siguri e ka
humbur né zhvillimin e hershém. Mund té
pritet prej tij qé té publikojé ¢farédo qofté
sipas déshirés sé politikanit, pa béré pyetje.
Ky gazetar éshté vetém pak mé shumé se njé
anétar vullnetar i ekipit pér marrédhénie me
opinionin té politikanit té njéjté. Ai kénaqget
duke u lavdéruar me emrat e personave té
njohur dhe aférsiné me personat me ndikim.

ANETARI | PARTISE: Bén gjithcka gé ta
fshehé anétarésiné e vet, por megjithaté

e tregon até me tonin tij, pérzgjedhjen e
temave dhe aftésiné (ose paaftésing) e tij
né parashtrimin e pyetjeve hulumtuese.

Ky gazetar do té shpenzojé shumé kohé né
nxirjen e géndrimeve politike té atyre me
té cilét nuk pajtohet. Zakonisht do ta njihni
sipas entuziazmit pér té imponuar njé rréfim,
té cilin gazetaré té tjeré mé pak té kompro-
metuar fare nuk e shohin se ekziston. Ai

do ta mbrojé zgjedhjen e kétillé pérkundér
¢farédo mendimesh logjike.

KOMODI: Uné do ta ruaj shpinén ty, ti
timen. Pérse té zihemi kur gé té dy mund

té jetojmé rehat dhe levérdishém. Kush do
ta dijé? Ky gazetar e shikon punén e vet si
ekzistencé dhe detyrim vetém gjaté orarit té
punés, nga ora 9 deri né orén 5. Zakonisht
kénaget me veré dhe ushgim té miré. Né
dispozicion éshté pér té gjitha partite pér té
hapur “afera” dhe kété e shikon si géndrim
té vetin korrekt, té paanshém dhe té pavarur.

GAZETARI | VERTETE: | liré nga lidhjet
partiake. Ka integritet dhe nuk mund té
blihet. Ka pasion profesional, e kérkon té
vértetén, raporton né ményré té drejté dhe
korrekte dhe paraget mé shumé opinione,
madje edhe kur té njéjtat mund ta dobéso-
jné konceptin e rréfimit. Eshté i gatshém té
hulumtojé gjithcka gé e ka pér zemér. Askénd
nuk e shikon jashté kufijve té qéndrimit
kritik. Ai éshté i realté kur éshté fjala pér
natyrén e njeriut. Gazetari i vérteté e kérkon
té vértetén.

INTEGRITETI, ETIKA
PROFESIONALIZMI

Gazetari gjithmoné duhet té géndrojé i pavarur
nga interesat shtetérore dhe partiake.

Kurré nuk mbéshtet publikisht asnjé organi-
zaté, produkt, shérbim ose aktivitet.

Po ge se pérmbaijtja qé e prodhoni imponon
ndonjé agjendé, favorizon njé pjesé nga sho-
géria ose déshiron té imponojé rezultat, kjo
nuk éshté gazetari, por kopje e marrédhénieve
me publikun (PR) ose e propagandés sé dikuijt.
Gazetaria e vérteté bazohet mbi etikén redak-
tuese me té cilén duhet té jeté i plotésuar ¢do
gazetar. Béni verifikim, pérgjigjuni né pyetjet vi-
juese. Pérsériteni heré pas here kété mini-test,
sidomos nése ndjeni se keni réné né ruting,
stereotipe ose keni ndonjé problem.

Dhjeté pyetje pér etikén

1. Cili éshté géllimi im si gazetar?

2. Cili éshté motivi im personal?

3. A mundem t’i kyci /inkorporoj/ ata me opin-
ione té ndryshme dhe ide té kundérshtuara?
4. A mundem né masé té barabarté t'i kyci /
inkorporoj/, opinionet me té cilat uné nuk
pajtohem?

5. Kush jané pronarét, cilat jané motivet e tyre?
6. Cka do té ndodhte sikur té& ndérroheshin
rolet? Si do té ndjehesha?

7. A guxoj qé géllimet té cilat do t'i zgjedhja
uné t'i vendos né agjendé?

8. Cilat jané pasojat e mundshme té veptri-
meve té mia — né afat té shkurtér dhe té gjaté?
9. Cilat jané alternativat e mia pér ta maksimi-
zuar pérgjegjésiné time gé ta tregoj té vértetén
dhe ta minimizoj démin?

10. A mundem ta justifikoj dhe ta mbroj
mendimin tim dhe vendimet e mia para ko-
legéve té mi, para pronaréve dhe para opin-
jonit?

Zoti Dejvid me déshiré i béri té kapshme kéto
pérmbaijtje pér nevojat e Doracakut.

NE sajtin e tij http://www.mediahelpingme-
dia.org ka edhe mé shumé tekste té réndé-
sishme dhe té dobishme pér etikén, integrite-
tin dhe profesionalitetin e gazetarit.

GAZETARET,
FUQIA,
PRESIONET...

Gazetari éshté vazhdimisht i nénsh-
truar presioneve té fshehura ose té
hapura nga burime té cilat duan ta im-
ponojné té vértetén e vet, t'i realizo-
jné vetém qéllimet e veta personale.

Presionet jané mé té shpeshta dhe
mé té fugishme nga ana e pushtetit
— shtetit dhe institucioneve té tij,
gendrave té fugisé - politike dhe té
biznesit, si dhe individéve té lidhur
me to, pérfshiré edhe pronarét e
mediumeve.

Pushteti, pa pér- B
jashtim, nuk i do ™
gazetarét, por

déshiron ta shfryté- _.—=a R
zojé fuqiné e tyre. . U
Gazetarét, pa pér- T
jashtim, nuk duhet ta

H
duan pushtetin. :

Pushteti dhe qendrat e fuqisé as i
duan dhe as i gmojné individét té
cilét népér mediume jané apologeté
dhe pérkrahés té tyrét té njéan-
shém. Nuk i konsideron si gazetaré,
por si népunés shtetéroré dhe shér-
bétoré té vetét.

ZHANRET GAZETARESKE
Sipas rregullave té Deutsche Welle (DW)

Gazetaria éshté profesion dinamik me sfida
vazhdimisht té reja, t& ndryshme, té ¢doditshme.
Nuk ka dhe nuk mund té keté receta té gatshme,
ndérsa suksesi varet nga individi. Ka, megjithaté
norma dhe rregulla themelore profesionale, prak-
tiké e mirésjelljes, gé duhet t'i njohé dhe zbatojé
gazetari, i cili déshiron té punojé me pérgjegjési
dhe né ményré profesionale.

Né bazé té pérvojave té Dojge Veles né dora-
cak jané vendosur rregullat kryesore gé duhet t'i
dijé dhe zbatojé ¢do gazetar qé déshiron té jeté
i suksesshém, si dhe media gé déshiron té keté
ndikim dhe publik.

Kryesore éshté gé oferta e lajmeve, raporteve,
kronikave dhe formave té tjera mé té larta
gazetareske né ¢cdo media, t'i pérmbajé risité
mé té réndésishme dhe mé aktuale té dités, nga
vendi dhe nga bota. Lajmet, si dhe format tjera
gazetareske duhet té jené té balancuara, té garta
dhe té kuptueshme pér lexuesit, shikuesit ose
dégjuesit, t& pérmbajné risi dhe té jené té réndé-
sishme dhe interesante qé ta térheqin vémend-
jen e publikut.

0000000000000 [ AIM

ajmi éshté forma kryesore, mé e shpejté, mé
asive dhe mé e réndésishme, mbi té cilén

ndértohen té gjitha format mé té larta.

Kryesore dhe mé e rédésishme pér lajmin éshté
g€ né plan té paré té jené informacioni, vlera dhe
réndésia e tij. Nése nuk i ka kéro elemente, nuk
ka lajm. Edhe pse gjini kryesore, lajmi béhet sipas
rregullave té caktuara gé duhet té respektohen.

1. Parimi i réndésisé rritése duhet né ményré
té ashpér té respektohet. Kjo do té thoté se mé
e réndésishmja né lajm — koka e tij, gjithmoné
duhet té jeté né fjaliné e paré. Jo mé pak e
réndésishme éshté gé fjalét né fjaliné e paré té
renditen sipas réndésisé.

2. Pesé pyetjet mé kryesore né té cilat lajmi duhet
té pérgjigjet jané: Kush? Cka? Ku? Si? Pse? Ren-
ditja vazhdimisht ndérrohet. Gazetari e pércakton
se kush nga kéto elemente do té jeté né fjaliné e
paré, me té cilén do té fillojé lajmi.

3. Shkrimi duhet té jeté me fjalé té thjeshta dhe
té kuptueshme dhe me pérdorim té fjaléve té
shkurtéra. Teksti, i shkruar ose i shqiptuar duhet
té jeté i garté dhe i kuptueshém. Citatet duhet
té jené garté té shénuara. Né lajme té shprehura

me gojé, éshté me réndési pérséritja e termave.
Sinonimet jané véshtiré té kuptueshme pér
dégjuesit dhe shikuesit. Problematike jané edhe
fjalét e huaja. Nése nuk éshté i mundur pérkthimi
i drejtpérdrejté, atéheré duhet té sqarohet me
pérshkrim.

4. Lajmi nuk guxon té pérmbajé koment té
drejtpérdrejté. Raporti i gazetarit ndaj ngjarjes
ose temés pér té cilén shkruan, sipas rregullit,
shprehet pérmes asaj se me cilin element e ka
filluar lajmin, si dhe me strukturén e tij.

5. Gjaté shkrimit té lajmit shfrytézohet hapésiré sa
nevojitet qé té kuptohet thelbi i lajmit, ngjarjes. Me
rregull, varésisht nga media, lajmi nuk éshté méi
gjaté se njé minut ose 14-15 rreshta ose 150 fjalé
tekst i shkruar. Lajmi, me rregull ka katér paragrafe,
té ndara grafikisht. | pari — lidi — e shpreh kokén

e lajmit, dy té ardhshmit mé shumé e sgarojné
lajmin, ngjarjen. Paragrafi i fundit éshté bekgraundi
— risgarim, pérkujtim dhe ndérlidhje me ndonjé
ngjarje t& méparshme ose té ngjashme.
Pérjashtim éshté lajmi urgjent (breaking news), i
cili mé shpejt dhe mé shkurt njofton pér ngjarje té
jashtézakonshme politike, katastrofa natyrore, fat-
kegési t& médha. Lajmi i paré mund té shkruhet né
njé ose né dy fjali dhe nuk duhet dhe nuk mundet
t'i pérmbajé té gjitha elementet.

00000 cccecccococe oo o e RAPORTI

ikur edhe te lajmi, pérparési ka ngjarja aktuale.

Diku-diku raporti quhet edhe lajm i zgjeruar.
Pér dallim nga lajmi, raporti nuk éshté ashpér i
strukturuar sipas parimit té sqarimit té shkurtuar.
Megjithaté, duhet té japé pérgjigje né pesé py-
etjet kryesore té pérmbajtura né lajm. Pérmban
mé shumé elemente, hollési dhe sgarime.
Raporti duhet té jeté i balancuar. Raporti i autorit
duhet té jeté i orientuar drejt genésores, i urté
dhe kritik. Autori raporton pa komente ose
spekulime. As né zgjedhjen e fjaléve nuk guxon
té eksperimentojé. Raporti, ose onlajn kronika
duhet té jeté qarté i shkruar dhe me gjuhé té
garté. Me gjatési deri 2 minuta, 30 rreshta ose
300 fjalé.

® e e 000 e e e e KRONIKAPER RADIO DHE TV

Kéto kronika pérmbajné gjithashtu lajm té
pastér, por me mé shumé hollési dhe kontekst
pér temat aktuale. Kronika, gjithashtu e sqaron
atmosferén. Pér dallim nga lajmi, autori paragitet
para publikut. Gjuha e tij duhet té jeté e pastér,

e kuptueshme dhe precize. Struktura e kronikés
éshté né linjé té drejté, pjesét e vecanta jané
logjikisht té ndérlidhura.

Tonet origjinale kronikeés i japin autenticitet dhe

besueshmeéri. Kronikat pa tone origjinale jané
pérjashtim dhe ato duhet té jené shumé té
shkurtéra. Pérveg of-toneve, raporti mund té
pérmbajé edhe atmosferé (atmo), pér shembull
zéra né sfond nga demonstratat para parlamentit.
Of-tonet pérmbajné deklarata té réndésishme
(pér shembull, pranim i rezultateve zgjedhore),
géndrime personale, interpretime ose sqarime
(pse kané déshtuar zgjedhjet), argumente té
ndryshme té ndérlidhura me temén, ndjenjé ose
atmosferé (si i déshtuari e ka pranuar rezultatin
zgjedhor). Of-tonet duhet té pérmbajné deklarata
dhe géndrime té garta, e jo té shfrytézohen
vetém sa pér té gené.

©eec000 000000 ARTIKULLI ONLAIN

hprehje gazetareske relativisht e re, e cila né

pérmbaijtje nuk dallon nga “klasiket”. Pérparé-
sia éshté se me shfrytézimin e teknikave, artikulli
béhet i llojllojshém dhe interesant. Tek artikuijt
onlajn né bazé duhet té shfrytézohen fjali té
shkurtéra. Nevojitet pérdorimi edhe i mestitujve
gé lexuesi edhe mé tej té jeté i animuar gé té
vazhdojé té lexojé.
Si gjatési maksimale pér kéto lloj artikujsh re-
komandohen mé sé shumti 65 rreshta, rreth 650
fjalé. Tekstet mé té gjata duhet té pérpunohen

né mé shumeé artikuj. Temat e gjera mund té
pérpunohen né mé shumé artikuj gé do té jené
né ményré modulare té pérpunuara, sidomos me
shfrytézimin e artikujve nga arkivi. Citate nga in-
tervistat, respektivisht tone origjinale, integrohen
né tekstin dhe nuk duhet grafikisht té vecohen.
Citatet mé té gjata riformulohen né té shprehurit
indirekt.

Tizeri (néntitulli) duhet té ndértojé unitet pérm-
bajtésor. Kjo éshté pjesé e tekstit dhe paraget
skicé té temés qé pérpunohet (ka funksion edhe
té paralajmérimit). Onlajn artikujt mund té
plotésohen me linge té tjera té brendshme dhe
té jashtme, si dhe me pérmbaijtje pérkatése video
dhe audio.

eeo00c0ccc0c0ccceco oo e e [NTERVISTA

vetja kryesore né pérzgjedhjen e bashkébise-

duesit pér intervisté éshté: pse pikérisht ai
pyetet pér ndonjé temé? Cfaré dobie do té keté
publiku nga kjo intervisté? Cili éshté géllimi i
intervistés? Menjéheré duhet té thuhet se ¢faré
ndérlidhje pérmbajtésore ka i intervistuari me
temén konkrete.
Intervista éshté shkémbim i orientuar pyetjesh
dhe pérgjigjesh pérmes té cilave do té merren
informacione. Qéllimi éshté gé né kohé sa mé
té shkurtér té mundur nga personi gé interv-

istohet té merren informacione té garta dhe
mjaftueshém té zgjeruara. Nga njéra ané interv-
ista éshté formé e vecanté gazetareske. Nga ana
tjetér, informacionet e marra mund té shfrytézo-
hen si lajme, raporte ose komente. Pér té gjitha
intervistat vlen: i pyeturi éshté personi kryesor.
Rréfimet e tij jané pjesa mé e réndésishme e
intervistét. Gazetari gé e zhvillon intervistén

sillet si ndérmjetésues mes té intervistuarit dhe
dégjuesve, shikuesve ose lexuesve. Pyetjet e tij
jané té shkurtéra, precize dhe zakonisht té ori-
entuara drejt arritjes sé géllimit té intervistés. Ai
duhet té jeté neutral dhe té pérmbahet nga emo-
cionet e mundshme gé do té dilnin nga pérgjigjet.
Mendimi i tij nuk guxon té vijé né shprehje.

Mé me réndési éshté gé praktikisht t& mblidhen
fakte, té kryhen hulumtime pér temén dhe person-
in gé intervistohet. Me kété para se té fillojé interv-
ista duhet té jeté e qarté deri ku jané “linjat e kuge”
dhe cili éshté géllimi gé duhet té arrihet. Gazetari
duhet t& mendojé se si do té arrijé bisedé intere-
sante dhe té tendosur dhe ¢faré konfliktesh mund
té shkaktojé. Gazetari duhet té ruajé géndrim té
orientimit drejt thelbit, racionalitetit dhe kritikés.
Nése i intervistuari éshté ekstensiv, guxon ta ndér-
presg, por kjo té jeté né ményré té sjellshme, gé i
intervistuari té detyrohet té flasé garté. Intervista
né formé té shkruar, té shtypur dhe né Internet,
transmetohet me pyetjet né formé kursive, ndérsa

pérgjigiet me shkronja normale dhe vegohet me
rresht té zbrazét. Gjithashtu edhe té dhénat pér té
intervistuarin té shénohen né kursiv né intervisté.

e00000000000000 000 KOMENTI

Thelbi i komentit pérbéhet nga pozicione dhe
vlerésime personale. Duhet té jeté plotésisht e
garteé se si dhe pse dikush e pérfagéson opinionin e
tij. Autori né fokus i vendos ngjarjen ose infor-
macionin pérmes prizmit personal té vézhgimit.
Eshté e rekomandueshme té vendosen edhe
kundérargumente té mundshme. Opinioni i
komentuesit nuk guxon té ngarkohet me konsta-
time té thjeshta ose apele té pérgjithshme. Gjaté
komentimit autori pérdor stil, i cili sinjalizon aférsi
me publikun, gé té& mos fitohet bindje se béhet
fjalé pér ekspert gé u drejtohet ekspertéve.

000000 ccccce o oo oo e REPORTAZHI

Me termin reportazh shénohet forma stilistike
gazetareske, e cila tregon pér storje té kufizuar

né hapésiré dhe kohé.Reporteri njofton nga
perspektiva e déshmitarit okular. Né reportazhin
televiziv, reporteri mund té shfaget para kamerés
edhe si aktor. Reporteri e pasqyron thelbin e njé
ngjarjeje. Reporteri guxon faktet t'i plotésojé

me pérshtypje personale. Né rast ideal, autori
shpjegon pa vlerésuar ose komentuar. Njékohé-
sisht, megjithaté, reportazhin e shénojné edhe
emocionet dhe spontaniteti. Reporteri veté
publikut ia transmeton ndjenjat pér hulumtimin
ose ngjarjen, né té cilin edhe veté ka marré pjesé
ose e ka paré. Ai mundéson gasje né botéra té
cilat pér publikun kryesisht jané té panjohura.
Reportazhi pérshkruan ngjarje, pérjetime, impre-
sione. Ai éshté formé kolorite dhe emocionale e
prezentimit, e cila transmeton fakte, atmosferé
dhe bekgraund. Reportazhi, pér dallim nga ra-
porti, jo vetém gé informon, por edhe mundéson
pérjetim gé té preké jo vetém deri te mendja e
publikut, por edhe deri te ndjenjat e dégjuesit,
shikuesit, lexuesit.

eecccccccccccoece e FICERI

Figéri éshté formé gazetareske, e cila jep pamje
té zgjeruar drejt temave shogérore, ekonomike
dhe kulturore. Pér dallim nga reportazhi, i cili né
fokus ka ngjarje dhe personalitete konkrete, figéri
ndricon varési ose bekgraund pérmbajtje. Ficérin
formalisht e shénon gjatésia e tij. Formalisht ai
paraget kombinim té reportazhit dhe bekgraun-
dit. Gjatésia dhe kompleksiteti nga autori kérko-
jné koncept dramaturgjik dhe zakonisht fillon

me qasje skenike, e cila ndrigon rast individual.

Zakonisht ndérrohen elementet skenike me
pérpunim té fakteve.

e e e 000 eeeee oPASQYRA/BEKGRAUNDI

Bekgraundi sjell mé pak informacione
gjithépérfshirése té njohura pér tema garté
té projektuara dhe té zjedhura. Raporti i autorit
éshté i orientuar drejt genésores, i kuptueshém
dhe kritik. Ai e paraget temén té nénrenditur
sipas kontekstit. Bekgraundi pérmban fakte,
rréfime, géndrime té pjesémarrésve dhe ek-
spertéve. Ai jep pasqyrim me ndihmé té géndri-
meve té ndryshme, pa u vlerésuar ato. Autori i
bekgraundit mund té analizojé&, por nuk guxon té
komentojé.

eee e e eeeee o MODERIMI UDHEHEQIA

oderimi e ¢on dégjuesin ose shikuesin drejt

temés dhe pérgjigjet né pyetjen: pse sot kjo
kroniké éshté e réndésishme? Ajo pérmban drej-
time té réndésishme ose informacione gé nuk i
pérmban veté kronika. Moderimi — paralajméri-
mi, jep drejtime pér kontekstin dhe relevancén
pér temén. Nuk guxon té jeté i stérmbushur me
fakte. Drejtuesi nuk guxon té komentojé. Qéllimi
kryesor éshté gé té térhiget dégjuesi ose shikuesi.

Paralajmérimi dhe fillimi i kronikés paragesin téré-
si dhe pér kéré duhet té shmangen pérséritjet.
Pérdoret gjuhé e thjeshté dhe e kuptueshme.

e000000000000000 000 [OKSHOU

& tokshou vjen né shprehje biseda publike pér

tema té réndésishme. Eshté e réndésishme
gé té ftuarit té kené pikévéshtrime té ndryshme
ose géndrime individuale pér njé temé té caktuar.
Vendimtare pér suksesin e njé tokshou éshté
gé té ftuarit, géndrimet e tyre gjaté debatit t'i
transmetojné né ményré dinamike dhe té argu-
mentuar, madje edhe né ményré kontroverse dhe
pér kété t'u sigurohet mundésia e vérteté —né
aspektin kohor dhe pa ndérprerje té panevo-
jshme nga drejtuesi. Ai nuk guxon té lejojé gé
debati té shndérrohet né polemikeé té pastér, as té
pozicionohet né anén e ndonjérés nga palét.

© o RAPORTI NDAJ VOKS POPULLIT (ZERIT TE POPULLIT)

Si(; tregon edhe emri, voks populli jané zérat
nga populli. Ato pérdoren pér géndrim,
respektivisht si opinion publik dhe paragesin
deklarata té shkurtéra nga persona “té prekur”
ose “kalimtaré” dhe shfrytézohen ngaanae
reporteréve né kronikat e tyre pér radio dhe TV
gé ta nénvizojné autenticitetin e raportit. Eshté

me réndési gé ato asnjéheré té mos trajtohen si
reprezentative, as té konsiderohen si sondazhe.
Eshté e réndésishme, gjithashtu, qé ato té jené té
balancuara . Autori nuk guxon “zérin e popullit” ta
shfrytézojé si mjet pér opinion personal.

PER PROJEKTIN

Doracaku pér gazetaré éshté pjesé e projek-
tit Mé shumé se doracak, té cilin e realizon
Civil — Qendra pér Liri né bashképunim me
Shoqatén e Gazetaréve té Magedonisé, si
dhe me pérkrahjen e Media Helping Media
nga Britanie e Madhe.

Projekti u financua nga Ambasada e
Mbretérisé sé Norvegjisé né Shkup.

Ky projekt éshté pjesé e Programit vjetor té
Civil — Qendrés pér Liri, i pérkrahur nga Pro-
grami Civica Mobilitas, i financuar nga Agjen-
cia Zvicerane pér Zhvillim dhe Bashképunim
(SDC) dhe i implementuar nga Qendra pér
Zhvillim Institucional (CIRa).

Mendimet e shprehura kétu jané té autorit/
autoréve dhe jo domosdo i reflektojné
mendimet e donatoréve.

